
Қазақстанда исламның                          
таралуының басталуы

Орталық Азия мен Қазақстанға исламның енуі VII-VIII 
ғасырларға жатқызылады. Алғашқы араб-дін таратушылары 670 
жылдардан бастап келе бастады. VIII ғ. басында Орталық 
Азияда миссионерлік қозғалыстың жандануы байқалады. 
Исламның түбегейлі орнығуына VIIIғ. ортасында, 751 ж. Тараз 
қаласының маңындағы араб əскербасы Зияд ибн Салих пен 
қытай қолбасшысы Гао Сяньчжи арасында бірнеше күнге 
созылған Атлах шайқасында арабтардың жеңіске жетуі 
айтарлықтай ықпалын тигізді. Қытай əскері күйрей жеңіліп, 
Жетісу мен Шығыс Түркістан азат етіледі. Араб əскерінің бұл 
жеңісі Орта Азия жерінде ислам діні мен мəдениетінің 
орнығуының бастуы еді.



⚫ Қазіргі уақыттағы Қазақстан жеріне исламның таралуы 
бірнеше ғасырларға созылды. Бастапқыда жаңа дін 
оңтүстік өңірлерге ене бастады. X ғ. аяғына қарай ислам 
Жетісу мен Сырдариядағы отырықшы халықтың басты 
дініне айналды. X ғ. басында мұсылмандықты Қарахан 
əулеті билігінің негізін қалаушы Сатұқ қабылдайды, ал 
оның ұлы Боғра-хан Харұн Мұса 960ж. Исламды 
мемлекеттік дін деп жариялайды.
Бұл аймақ əр-түрлі діндердің тоғысқан жері 
болғандығына қарамастан ислам дінін тарату бейбіт 
түрде жүріп жатты. Ұлы Жібек жолы көпшілік діндер, 
солардың ішінде христиандық (көпшілігі несториандық 
пен яковшілер), буддизм, заростризм діндері үшін 
қолайлы аймақ болды. Далалы өңірде тұратын түркі 
халқы тəңіршілдікті ұстанды. Тұрғылықты халық арасына 
ислам еш зорлық-зомбылықсыз бейбіт жолмен таралды.



XIII-XIV ғғ. Исламның таралу 
ерекшеліктері

⚫  XIII ғасырда Орталық Азия мен Қазақстан жерлеріне 
бағытталған монғол шапқыншылықтары мен олардың 
дəстүрлі діни сенімдерін ұстанатын тайпаларының 
(монғол жəне түркі) қоныстана бастауы салдарынан 
исламның таралуы біраз уақытқа дейін бəсеңдеді. Осы 
шапқыншылықтар кезінде көптеген қалалар жойылды, 
ғылым мен мəдениет орталықтары тоналды, мешіт пен 
медреселер қиратылды. Ұлы Жібек жолындағы сауда-
саттыққа ауқымды зиян келтірілді.



⚫ Монғол билеушілері өздерінің діни сенімдерін 
мұсылмандарға күштемей, діни төзімділік танытты. Алтын 
Орданың ханы Берке (1255-1266) жəне басқа да хандардың 
(Өзбек, Түдеменгү) мұсылмандықты қабылдауымен 
исламның орны нығая түсті. Мысалға, Өзбек хан тұсында 
(1312-1342 жж.) Алтын орданың астанасында 13 мешіт қызмет 
етіп, ханның өзі күніне 5 рет намаз оқыған. Дін əртүрлі 
тайпаларды біріктіруші құралдың біріне айналды. 
Көшпенділер арасына исламды мақсатты түрде тарату 
басталды. Дін уағызшылары далалы өңірге Орталық Азиядан, 
Еділ өңірлері мен мұсылман əлемінің басқа да аудандарынан 
ағыла бастады. Миссионерлер арасында суфийлік бағыттың 
өкілдері де аз болмады. Сопылықтың нақышбандия мен 
ясауия тариқаттары билік пен қоғамдық санаға айтарлықтай 
ықпал еткен, сол себепті билік өкілдері сопылық 
тариқаттардың жетекшілерімен санасып отырған. Сонымен 
қатар, сопылар мешіттер мен медреселерді өз иелігінде ұстап, 
барлық діни рəсімдерге қатысып отырған.



Қазақ мемлекетінің құрылуындағы 
исламның рөлі (ХV-ХVIII ғ.ғ.).

 Қазақ мемлекеті өзінің құрылғанынан бастап мұсылмандық 
құқықтық нормаларына жүгінді. Барлық қазақ хандары Керей 
мен Жəнібектен бастап ең соңғы қазақ ханы Кенесары (1847ж. 
қайтыс болды.) өздерінің шариғатқа жүгінетіндіктерін атап 
кеткен. Қасым хан мен Есім хан қабылдаған көшпелі 
мемлекеттің дала заңдарына шариғаттың үлкен əсері болды. 
Тəуке ханның (шамамен 1718ж. қайтыс болды) «Жеті Жарғы» 
заңдар кодексін қабылдауы исламды қоғамдық өмір мен 
заңдық тəжірибеде қолдануда айтарлықтай үлкен қадам 
болды. Осы құжатта көрсетілген əкімшілік, қылмыс жəне 
азаматтық құқық нормалары айтарлықтай дəрежеде 
шариғатқа жүгінген. Бұл заңда мемлекеттің ислам дініне 
қолдауын мойындайды. Мысалға, «Құдайға тіл тигізген 
адамның күнəсі жеті куəгер арқылы дəлелденсе, оны тас атып 
жазалу қажет»; «Егерде біреу христиан дінін қабылдаса, 
жақындары оның барлық мүліктерін иемденеді».



⚫ Қазақ хандығында қалыптасқан қоғамның құрылымы заңды 
түрде бекітілді, мұнда жүз бен руға бөлінбейтін ақсүйектерге 
басымдылық берілді. Ақсүйектер қатарына Шыңғыс 
ұрпағынан таралған төрелер мен Мұхаммед пайғамбар мен 
оның төрт халифасының ұрпақтарынан таралған деп 
есептелетін қожалар жатты. «Жеті Жарғы» заңдар жүйесінде 
қожалардың əлеуметтік дəрежесін ерекшелеу ислам дінінің 
жоғары əлеуметтік деңгейін көрсетеді. Сонымен қатар, 
құқықтық нормалардың басым бөлігі дала əдет-ғұрпымен 
байланысты болды, немесе шариғат пен əдет-ғұрыптың 
синтезі күйінде болды. Ислам діні дала əдет-ғұрпының басым 
бөлігін қабылдауына байланысты, əдет-ғұрып пен 
шариғаттың ара-жігін анық айыру қиын екені белгілі. Мұндай 
байланысты «Жеті Жарғыдан» байқауға болады. Қазақ 
қоғамында ислам мен көне халық дəстүрінің арадасып кеткен 
тұстары кездеседі. Мысалы, ислам сəбилерді атастыру («Бесік 
құда») салтын ислам жоққа шығармады. Бұл салт бойынша, 
мұндай құдаласу арқылы туысқан болу уақыт өте келе қайта 
жаңғыртылады. Ислам «қалың мал» төлеу секілді көне 
салттарға да икемділік танытты.



Тəуелсіз Қазақстандағы Ислам.



⚫ Тəуелсіз Қазақстандағы ислам ықпалды қоғамдық күшке 
айналды. Мұсылман бірлестіктерінің саны қарқынды түрде 
өсуде. Егер 1991 ж. олардың саны тек 68 болса, 2000 жылдар 
басында 1652-ге жетті, ал 2011ж.  1-қантарында 2756-ға 
көтерілді. Елімізде жаңа мешіттер салынуда. 2011 ж. басында 
2416 мұсылман ғимараттары қызмет атқаруда. 2005 ж. 22 
науырызында Астанада Президент Нұрсұлтан Назарбаевтің 
қатысуымен еліміздегі ең ірі мешіттердің бірі «Нұр-Астана» 
мешіті ашылды. Мешіттің салтанатты ашылуында сөз 
сөйлеген Елбасы: «Жаңа мешіт Қазақстанның жас 
астанасының нағыз рухани жəне діни орталығына айналады, 
ал оның өз сұлулығымен ерекшеленетін ғимараты қаланың 
сəулеттік келбетін көркемдей түсіп, оны қайталанбастай 
етеді... Діни ғимаратпен танысқан қала қонақтары Астана 
туралы қазіргі замандағы ең үлкен діндердің бірі исламды 
ұстанатын мемлекеттің астанасы деген ой қалыптастырады»- 
деді.


